
Jacobuskerk Rolde 

 
örde veur de eredienst 
Oetzending op zundag 17 september 2023 um 19.00 uur 
 

 
 
thema: Volg niet de kudde 
 
veurganger: ds. Hans Katerberg, Börger 
örgelspeuler: Tiny van Nimwegen 
olderling van dienst: Hendrik Hospes 
diaken van dienst: Martin Pronk 
lector: Roelie Raterink 
 
 
örgelspel 
 
meziek  John Hurt – I shall not be moved (bij Psalm 1) 
 
veurbereidende stilte 
 
welkom en berichten deur de olderling 
 
DIENST VAN VEURBEREIDING 
 
begunlied  NLB 276: 1,2 (staonde en vers 2 nao het gebed op de drumpel) 

groeten en moed geven 

v. De liefde van de IENE, oeze God, met jullie allemaol! 
          g. Zien vrede ok met jou! 

v. Oeze hulp is in de naam van de Iene 
              a. die der was en der is en der altied wezen zal. 
 v. Hie wes oes een pad um te gaon. 
 
gebed op de drumpel 
 v. Maor God, dien pad is smal en vaak muilijk te vinden. 
     En zomaor biw de weg kwiet en gaot aander wegen. 
     Dan wow hard veur oeze naoste, oet iegenbelang,  
     umdaw benauwd bint tekört te kommen 
     of te min te wezen, of oeszölf te verliezen. 
     Wil oes vergeven en aal weer terugge brengen 
      op het goeie pad, dat oes wezen wordt 
 a. deur Jezus Christus, oeze broeder, Amen. 
 
2 Woorden van wied, steerns die umdeel valt, 
   vonken van vrogger bint hier zèeid. 
   Namen veur Hum, dreumen en tiekens 
   diep oet de wèreld oes anwèeid. 
   Monden van èerde heurt en ziet 
   ontholdt en zegt ’t voort 
   Gods vrij en lochtend woord.   (de gemiente giet zitten) 

 
gebed um ontfarming, ofsleuten met 

glorialied  NLB 657: 1,3,4 

 
 

3  Het duuster kan verdwienen 
 deur psalms in de nacht. 
 omver gaot alle stienen 
 aj zingt uut alle macht! 
 God, laot het nooit ontbreken 
 an hemelhoog gezang. 
 Een lied, veur oons een teken 
 dit hiele leven lang. 
 
4  Oons lied komp altied hoger 
 op vleugels van de hoop. 
 Het giet de pien te boven 
 om leven met de dood. 
 Het zingt van vergezichten, 
 het aodemt van Joen Geest, 
 In oons gezang mag lichten 
 het neie bruloftsfeest. 

 
DIENST VAN HET WOORD 

  
gebed bij het lösdoen van het Woord 

 
lezing Exodus 23: 1-9 

IJ zult gien valse proot verspreiden en met een misdaodiger niet samenspannen deur een 
mèensch vals te beschuldigen. IJ zult de mèerderheid in het kwaod niet volgen en aj in een 
rechtzaok getuugt, verdrèei het recht dan niet deur of te gaon op wat de mèerderheid  wil. 
Iene die arm is muj in een rechtzaok niet veurtrekken. Aj verdwaald vie of een verdwaalde 
ezel van je vijand antreft, moej hum zukke dieren vortdaolijk terugge brengen. Aj ziet dat de 
ezel van iene met wel aj ongenugen hebt bezwek under zien last muj niet warkeloos 
toekieken, maor ij moet hum wis helpen met oflaoden. Bij een rechtzaok moej de rechten 
van de armen respecteren en ij moet je niet inlaoten met valse beschuldigingen. Wel 
onschuldig is en wel in zien recht stiet muj niet dood maken. Wel zuk daoran schuldig mak 
laot ik niet vrijoet gaon. IJ mugt gien smèergeld annimmen, want smèergeld mak je blind en 
mak èerlijk volk tot liegers. Vrömdelingen muj niet oetkniepen, want ij kent het gemoed van 
de vrömdeling: ij waren jao zölf vrömdelingen in het laand Egypte. 

zingen NLB 146: 1,4,5 
 

1.‘k Wil de Heer de lof toezingen, 
priezen Hum mien leven lang. 
Al mien dagen Hum umringen 
met mien lied en mien gezang. 
Want de Keuning van de èerd 
is de lofzang mèer as wèerd! 
 
4. An wel hongert gef E eten, 
wel  verdrukt wordt döֲt E recht. 
God mak vrij wel is bezeten, 
blinden brengt E weer terecht. 
Wel in ’t stof lig döt E staon, 
wies met wel zien pad wil gaon.  

5.  God bescharmt wel nargens hen kan, 
en een vrömde is in ‘t laand. 
Wees en wedevrouwlu huunt E, 
maor wel kwaod wilt biet in ’t zaand. 
Ieuwig Keuning is de Heer! 
Sion, zing je God ter èer! 

lezing Mattheüs 18: 1-6, 10-11 
In die tied kwammen de lèerjongs bij Jezus en vrugen hum: ‘wel is non èeinlijk de 
veurnaomste in het keunkriek van de hemel?’ Jezus ruup een kind bij hum, zette dat in heur 
midden en zee: ‘Waorachtig, ik zeg je: as ij je niet bekeert en gliek an kinder wordt, dan zuj 
het keuninkriek van de hemel niet hen binnengaon. Wel zukzölf niks hoger achten zal as dit 
kind, zal de veurnaomste wezen in het keuninkriek van de hemel. En wel een kind as dizzend 
bij hum toelat in mien naom, lat mij bij zuk toe. Maor elkenien wel ien van dizze kleinties, die 
in mij geleuft, van het goeie pad ofbrengt, het zul veur zonnend beter wezen dat e een 
meulenstien um de nak hangen kreeg um in het diepst van de zee verzeupen te worden.  
 
Waar je der veur um ien van dizze kleinties te min te achten, want ik zeg je dat heur engels in 
de hemel aalgedurig het anschien schouwt van mien Vaoder wel as in de hemel is. Want de 
Mèenschenzeun is kommen um te redden wat verleuren was. 

 
zingen NLB ZZZ 467a (Uit: Zangen van zoeken en zien) 

1. Hij zal opkommen veur de misdielden, 

de machten die oes dwingt die zal e 
breken en vastzetten, Hij zal leven, 
hij zal der wezen, net as de zun. Refrein 

 

 
2. Zoas de dauw die de grond verfrist, 

zo zal E kommen en in die dagen 
dan zal der trouw en èerlijk leven bluien, 
vrede in overvloed zal der weez’n. Refrein 

 
3. dan zult de bargen scho-ven van vree draag’n 

en de heuvels een oogst van gerechtigheid, 
een vloed van koren, golvende velden, 
een stad steg op oet een zee van gruun. Refrein 

 
4. Zien naom is tot in ieuwigheid, 

zolang de zun an de hemel stiet. 
Zien naom giet rond over de èerde, 
een woord van vrede, van mèens tot mèens. Refrein 

 
overweging 

 
örgelspel 
 
zingen NLB 992 
 

 
2.  Wat vrag de eerde meer van oons 
 dan daw heur dient en heur schepert 
 as mèensen naor Gods beeld? 
 
3.  Wat vrag een naoste meer van oons 
 dan dat we breekt en de stoet dielt 
 as oons al veurdaon is? 
 
4.  Het is de Giest die oons beweg 
 dat we Gods wil doet en omkiekt 
 naor alles wat der leeft. 
 
GEBEDEN EN GAVEN 

 
dankgebed en veurbeden 

 (ieder veurbede wordt ofsleuten met:) 

  
stil gebed 
 
Oeze Vaoder 

  
 
de jaken van dienst over de inzaomeling 
 
de buul giet rond 

 
lèeste lied (staonde) NLB 910: 1,3,4 

 
 

 
3   Hij die de lelies van ’t veld 
  zo zwierig daor döt staon, 
  wil ok zien kinder goed an doen, 
  Hij is met oes begaon.       
  Gien schepsel wordt vergeten,     
  Hij holdt ‘t almaol in staand, 
  die vogels gef te eten, 
  gef oes ok oet zien haand.     
        
4   Al wil gien wiendroef dragen, 
  gien viegeboom zien vrucht, 

  al leg het veld te klagen 
  under een strakke lucht, 
  op God kan ik vertrouwen, 
  zien èer krig stem in ’t lied.      
  Umda’k op Hum kan bouwen,     
 bin ik allèen maor blied.  
 

zending en zegen  

 
zingen NLB 425 
 

 


